
 Kjo proklamatë u lexua nga Presidenti Gordon B. Hinkli si pjesë e mesazhit të tij 
në Mbledhjen e Përgjithshme të Shoqatës së Ndihmës të zhvilluar më 23 shtator 1995, në Solt Lejk Siti, Juta.  

  PRESIDENCIA E PARË DHE KËSHILLI I DYMBËDHJETË APOSTUJVE TË 
KISHËS SË JEZU KRISHTIT TË SHENJTORËVE TË DITËVE TË MËVONSHME    NE, PRESIDENCIA E PARË  dhe Këshilli i Dymbëdhjetë Apo-

stujve të Kishës së Jezu Krishtit të Shenjtorëve të Ditëve të 
Mëvonshme, solemnisht shpallim se martesa midis një burri 
dhe një gruaje shugurohet nga Perëndia dhe se familja është 
thelbësore në planin e Krijuesit për destinacionin e përjet-
shëm të fëmijëve të Tij. 

   TË GJITHA QENIET NJERËZORE,  meshkuj dhe femra, janë krijuar 
sipas shëmbëlltyrës së Perëndisë. Secili është një bir ose bijë 
shpirtërore e dashur e prindërve qiellorë dhe, si i tillë, secili 
ka një natyrë dhe destinacion hyjnor. Gjinia është një karakte-
ristikë thelbësore e identitetit dhe qëllimit individual të jetës 
para lindjes, të jetës së vdekshme dhe asaj të përjetshme. 

   NË MBRETËRINË PARATOKËSORE,  bijtë dhe bijat shpirtërore e 
njihnin dhe e adhuronin Perëndinë si Atin e tyre të Amshuar 
dhe e pranuan planin e Tij, me anë të të cilit fëmijët e Tij 
mund të merrnin një trup fi zik, mund të fi tonin përvojë to-
kësore për të përparuar drejt përsosjes dhe së fundi, mund të 
arrinin destinacionin e tyre hyjnor si trashëgimtarë të jetës së 
përjetshme. Plani hyjnor i lumturisë bën të mundur që ma-
rrëdhëniet familjare të vazhdojnë përtej varrit. Ordinancat 
dhe besëlidhjet e shenjta që janë në dispozicion në tempujt e 
shenjtë, bëjnë të mundur që individët të kthehen në praninë 
e Perëndisë dhe që familjet të bashkohen përjetësisht. 

   URDHËRIMI I PARË  që Perëndia i dha Adamit dhe Evës, ishte 
rreth potencialit të tyre si burrë e grua për të qenë prindër. 
Ne deklarojmë se urdhërimi i Perëndisë për fëmijët e Tij që të 
shumohen dhe të mbushin tokën, mbetet i vlefshëm. Ne më 
tej deklarojmë se Perëndia ka urdhëruar që fuqitë e shenjta 
të krijimit të jetës duhet të përdoren vetëm midis burrit dhe 
gruas, ligjërisht të martuar si bashkëshort e bashkëshorte. 

   NE DEKLAROJMË  se mënyra me anë të së cilës krijohet jeta 
e vdekshme është caktuar dhe drejtuar nga Perëndia. Ne 
pohojmë shenjtërinë e jetës dhe rëndësinë e saj në planin e 
përjetshëm të Perëndisë. 

   BASHKËSHORTI DHE BASHKËSHORTJA  kanë një përgjegjë-
si solemne të duan dhe të kujdesen për njëri-tjetrin dhe për 

fëmijët e tyre. “Bijtë janë një trashëgimi që vjen nga Zoti” 
( Psalmi 127:3 ). Prindërit kanë një detyrë të shenjtë për të rritur 
fëmijët e tyre me dashuri dhe drejtësi, për të plotësuar nevojat 
e tyre fi zike dhe shpirtërore dhe për t’i mësuar ata ta duan e t’i 
shërbejnë njëri-tjetrit, të zbatojnë urdhërimet e Perëndisë dhe të 
jenë qytetarë që u binden ligjeve kudo që jetojnë. Bashkëshor-
tët dhe bashkëshortet, nënat dhe etërit, do të mbahen përgje-
gjës përpara Perëndisë për plotësimin e këtyre detyrimeve. 

   FAMILJA  shugurohet nga Perëndia. Martesa midis burrit dhe 
gruas është thelbësore në planin e Tij të përjetshëm. Fëmi-
jët kanë të drejtën të linden nga prindër brenda lidhjeve të 
martesës dhe të rriten nga një atë dhe një nënë të cilët i nde-
rojnë me besnikëri të plotë besëlidhjet e martesës. Lumturia 
në jetën familjare është e mundur të arrihet më mirë kur ba-
zohet në mësimet e Zotit Jezu Krisht. Martesat dhe familjet e 
suksesshme ngrihen dhe ruhen me parimet e besimit, lutjes, 
pendimit, faljes, respektit, dashurisë, dhembshurisë, punës 
dhe aktiviteteve të shëndosha argëtuese. Nëpërmjet planit 
hyjnor, etërit duhet të kryesojnë familjet e tyre me dashuri 
e drejtësi dhe janë përgjegjës për të siguruar gjërat e nevoj-
shme për jetën dhe mbrojtjen për familjet e tyre. Nënat janë 
kryesisht përgjegjëse për edukimin e fëmijëve të tyre. Në këto 
përgjegjësi të shenjta, etërit dhe nënat kanë detyrim të ndih-
mojnë njëri-tjetrin si partnerë të barabartë. Paaftësia, vdekja 
ose rrethana të tjera mund të bëjnë të nevojshme përshtatjen 
ose ndryshimin e këtyre roleve. Të afërm të tjerë duhet të ndih-
mojnë kur është e nevojshme. 

   NE PARALAJMËROJMË  se individët që shkelin besëlidhjet e 
dëlirësisë, që abuzojnë me bashkëshorten ose fëmijët apo që 
dështojnë në përmbushjen e përgjegjësive të tyre familjare, 
do të qëndrojnë një ditë përgjegjës përpara Perëndisë. Për 
më tepër, ne paralajmërojmë se shpërbërja e familjes do të 
sjellë mbi individët, komunitetet dhe kombet fatkeqësitë e 
parashikuara nga profetët e lashtë dhe modernë. 

   NE U BËJMË THIRRJE  qytetarëve dhe zyrtarëve të përgjegjshëm 
të qeverive kudo që janë të nxisin ato masa të krijuara për të 
ruajtur dhe forcuar familjen si njësia themelore e shoqërisë.    

 FAMILJA
  NJË PROKLAMATË 
DREJTUAR BOTËS 



Ndërsa përkujtojmë lindjen e Jezu Krishtit dy mijë
vjet më parë, ne japim dëshminë tonë për vërtetë-
sinë e jetës së Tij të pashoqe dhe virtutit të pafund

të sakrificës së Tij madhështore e shlyese. Asnjë tjetër nuk
ka patur një ndikim kaq të thellë mbi të gjithë njerëzit që
kanë jetuar dhe që ende do të jetojnë në tokë.

Ai ishte Jehova i Madh i Dhjatës së Vjetër, Mesia i
Dhjatës së Re. Nën drejtimin e të Atit, Ai ishte krijuesi i
tokës. “Të gjitha gjërat u bënë me anë të tij; dhe pa atë
nuk u bë asnjë nga ato që u bënë” (Gjoni 1:3). Edhe pse pa
mëkat, Ai u pagëzua për të përmbushur çdo drejtësi. Ai e
“përshkoi vendin duke bërë mirë” (Veprat e Apostujve
10:38), por megjithatë u përbuz për këtë. Ungjilli i Tij qe
një mesazh paqeje dhe vullneti të mirë. Ai i luti të gjithë të
ndiqnin shembullin e Tij. Ai eci rrugëve të Filistisë, duke
shëruar të sëmurët, duke u kthyer dritën të verbërve dhe
duke ngritur të vdekurit. Ai dha mësim për të vërtetat e
përjetësisë, realitetin e ekzistencës sonë para lindjes, qëlli-
min e jetës sonë në tokë dhe potencialin e bijave dhe bijve
të Perëndisë në jetën që vjen. 

Ai vendosi sakramentin për të na kujtuar sakrificën e
Tij madhështore e shlyese. Ai u arrestua dhe u dënua me
akuza të rreme, u fajësua për të kënaqur një turmë dhe u
dënua të vdiste në kryqin e Kalvarit. Ai dha jetën e Tij për
të shlyer mëkatet e gjithë njerëzimit. Ai ishte një dhuratë
madhështore e dhënë për të gjithë ata që do të jetonin
ndonjëherë në tokë. 

Ne dëshmojmë solemnimisht se jeta e Tij, e cila është
qëndra e gjithë historisë njerëzore, as nuk filloi në
Betlehem, as nuk mbaroi në Kalvar. Ai ishte i Parëlinduri i
Atit, Biri i Vetëmlindur në mish, Shëlbuesi i botës.

Ai u ngrit nga varri dhe “është fryti i parë i atyre që
kanë fjetur” (1 Korintasve 15:20). Si Zot i ringjallur Ai
vizitoi ata që i kish dashur në jetë. Ai gjithashtu shër-
beu midis “deleve të tjera” (Gjoni 10:16) të Tij në
Amerikën e lashtë. Në botën moderne Ai dhe i Ati iu
shfaqën të riut Jozef Smith, duke nisur “periudhën e

plotësisë së kohërave” (Efesianëve 1:10) që ish premtu-
ar kohë më parë.

Profeti Jozef Smith shkroi për Krishtin e Gjallë, se sytë
e Tij ishin si një flakë zjarri; flokët e kokës së Tij ishin të
bardha si bora e pastër; fytyra e Tij shkëlqente përtej shkël-
qimit të diellit; dhe zëri i Tij ishte si zhurma e ujrave të
rrjedhshëm, madje zëri i Jehovës, duke thënë se:

Ai ishte i pari dhe i fundit, që Ai jeton, që Ai u vra dhe
që Ai është avokati ynë para Atit (shih DeB 110:3–4).

Profeti gjithashtu shpalli se pas shumë dëshmish që
qenë dhënë për Shpëtimtarin, Ai po jepte dëshminë e Tij
të fundit: Se Shpëtimtari jeton!

Sepse Profeti e pa Atë në të djathtë të Perëndisë dhe
dëgjoi një zë të dëshmonte se Ai është i Vetëmlinduri
i Atit—

që prej Tij dhe nëpërmjet Tij, botët janë dhe u krijuan
dhe banorët e tyre janë bijë e bija të lindur të Perëndisë
(shih DeB 76:22–24).

Ne shpallim solemnisht që priftëria dhe Kisha e Tij
është rivendosur në tokë—”ndërtuar mbi themelin e apo-
stujve dhe të profetëve, duke qenë Jezu Krishti vetë guri i
qoshes” (Efesianëve 2:20).

Ne dëshmojmë se një ditë Ai do të kthehet në tokë.
“Atëherë lavdia e Zotit do të zbulohet dhe çdo qenie do ta
shohë” (Isaia 40:5). Ai do të sundojë si Mbreti i Mbretërve
dhe do të mbretërojë si Zoti i Zotërve dhe çdo gju do të
gjunjëzohet dhe çdo gjuhë do të pohojë me adhurim para
tij. Secili nga ne do të qëndrojë për t’u gjykuar prej Tij për
veprat dhe dëshirat e zemrave tona.

Ne dëshmojmë, si Apostujt e Tij të shuguruar siç duhet
—që Jezusi është Krishti i Gjallë, Biri i pavdekshëm i
Perëndisë. Ai është i madhi Mbreti Emanuel, i cili qëndron
sot në të djathtë të Atit të Tij. Ai është drita, jeta dhe
shpresa e botës. Udha e Tij është shtegu që të çon drejt
lumturisë në këtë jetë dhe jetës së përjetshme në botën që
vjen. I qofshim falë Perëndisë për dhuratën e pashoqe që
na ka bërë duke na dhënë Birin e Tij hyjnor.

KRISHTI I GJALLË
DËSHMIA E APOSTUJVE

KISHA E JEZU KRISHTIT E SHENJTORËVE TË DITËVE TË MËVONSHME

PRESIDENCIA E PARË KUORUMI I DYMBËDHJETË APOSTUJVE

Kjo proklamatë u lexua nga Presidenti Rasëll M. Nelson si pjesë e mesazhit të tij në Konferencën 
e Përg jithshme Vjetore të 190‑të, më 5 prill 2020, në Solt‑Lejk‑Siti, Jutë.

RIVENDOSJA E PLOTËSISË SË 
UNGJILLIT TË JEZU KRISHTIT

N J Ë  P RO K L A M AT Ë  N Ë  DYQ I N D VJ E T O R  D R E J T UA R  B O T Ë S

Presidenca e Parë dhe Këshilli i Dymbëdhjetë Apostujve të Kishës 
së Jezu Krishtit të Shenjtorëve të Ditëve të Mëvonshme

Ne shpallim solemnisht se Perëndia i do fëmijët e Tij 
në çdo komb të botës. Perëndia, Ati, na ka dhënë 

lindjen hyjnore, jetën e pakrahasueshme dhe flijimin e 
pafundmë shlyes të Birit të Tij të Dashur, Jezu Krishtit. 
Me anë të fuqisë së Atit, Jezusi u ngrit përsëri dhe korri 
fitore mbi vdekjen. Ai është Shpëtimtari ynë, Shembulli 
ynë dhe Shëlbuesi ynë.
Dyqind vjet më parë, një mëngjes të bukur pranvere në 
vitin 1820, i riu Jozef Smith, duke kërkuar ta dinte se 
me cilën kishë të bashkohej, shkoi që të lutej në pyllin 
pranë shtëpisë së tij, në rrethinat në veri të Nju- Jorkut 
në SHBA. Ai kishte pyetje lidhur me shpëtimin e 
shpirtit të tij dhe mirëbesoi se Perëndia do ta drejtonte.
Me përulësi, ne shpallim se si përgjigje ndaj lutjes së 
tij, Perëndia, Ati, dhe Biri i Tij, Jezu Krishti, iu shfaqën 
Jozefit dhe përuruan “ripërtëritje[n e] të gjitha gjërave” 
(Veprat e Apostujve 3:21) siç u paratha në Bibël. Në 
këtë vegim, ai mësoi se pas vdekjes së Apostujve të parë, 
Kisha e Krishtit e kohës së Dhiatës së Re, humbi nga 
toka. Jozefi do të ishte mjet vendimtar për kthimin e saj.
Ne pohojmë se, nën drejtimin e Atit dhe të Birit, 
lajmëtarë qiellorë erdhën për ta udhëzuar Jozefin 
dhe për ta rithemeluar Kishën e Jezu Krishtit. Gjon 
Pagëzori, i ringjallur, rivendosi autoritetin për të 
pagëzuar me anë të zhytjes për heq jen e mëkateve. Tre 
nga dymbëdhjetë Apostujt e parë – Pjetri, Jakobi dhe 
Gjoni – rivendosën detyrën e Apostullit dhe çelësat e 
autoritetit të priftërisë. Erdhën edhe të tjerë, përfshirë 
Elijan, i cili rivendosi autoritetin për t’i bashkuar 
familjet së bashku përgjithmonë në marrëdhënie të 
përjetshme që e kapërcejnë vdekjen.
Ne dëshmojmë më tej se Jozef Smithit iu dha dhurata 
dhe fuqia e Perëndisë për të përkthyer një anal të 
lashtë: Librin e Mormonit – Një Dëshmi Tjetër e Jezu 
Krishtit. Faqet e këtij teksti të shenjtë përfshijnë një 
rrëfim të shërbesës vetjake të Jezu Krishtit mes njerëzve 
në Hemisferën Perëndimore pak kohë pas Ringjalljes 

së Tij. Ai jep mësim për qëllimin e jetës dhe shpjegon 
doktrinën e Krishtit, që është qendrore për atë qëllim. 
Si shkrim i shenjtë shoqërues për Biblën, Libri i 
Mormonit dëshmon që të gjitha qeniet njerëzore janë 
bij e bija të një Ati të dashur në Qiell, që Ai ka një plan 
hyjnor për jetën tonë dhe që Biri i Tij, Jezu Krishti, flet 
sot ashtu si në kohët e vjetra.
Ne shpallim se Kisha e Jezu Krishtit e Shenjtorëve të 
Ditëve të Mëvonshme, e organizuar më 6 prill 1830, është 
Kisha e Krishtit e kohës së Dhiatës së Re e rivendosur. 
Kjo Kishë është e ankoruar në jetën e përkryer të gurit 
të saj kryesor të qoshes, Jezu Krishtit, dhe në Shlyerjen 
e pafundme dhe Ringjalljen e mirëfilltë të Tij. Jezu 
Krishti edhe një herë ka thirrur Apostuj dhe u ka dhënë 
atyre autoritetin e priftërisë. Ai na fton që të gjithëve ne 
që të vijmë tek Ai dhe Kisha e Tij, të marrim Frymën 
e Shenjtë, ordinancat e shpëtimit dhe të fitojmë gëzim 
të qëndrueshëm.
Dyqind vjet kanë kaluar tani që kur kjo Rivendosje u 
fillua nga Perëndia, Ati, dhe Biri i Tij i Dashur, Jezu 
Krishti. Miliona njerëz kudo në botë kanë përqafuar 
një njohuri për këto ngjarje të profetizuara.
Ne me gëzim shpallim se Rivendosja e premtuar shkon 
përpara nëpërmjet zbulesës së vazhdueshme. Toka 
kurrë më nuk do të jetë e njëjta, teksa Perëndia do 
“t’i s[ jellë] në një krye të vetëm, në Krishtin, të gjitha 
gjërat” (Efesianëve 1:10).
Me nderim dhe mirënjohje, ne, si Apostujt e Tij, i ftojmë 
të gjithë që ta dinë – ashtu siç e dimë ne – që qiejt janë 
hapur. Ne pohojmë se Perëndia po e bën të njohur 
vullnetin e Tij për bijtë dhe bijat e Tij të dashura. Ne 
dëshmojmë se ata që me lutje e studiojnë mesazhin e 
Rivendosjes dhe veprojnë me besim, do të bekohen të 
fitojnë vetë dëshminë e tyre për hyjnueshmërinë e saj 
dhe qëllimin e saj për ta përgatitur botën për Ardhjen 
e Dytë të premtuar të Zotit dhe Shpëtimtarit tonë,  
Jezu Krishtit.

Hyrje në Zotërimin Doktrinor

Në Librin e Mormonit, profeti Helaman u dha mësim 
bijve të tij: “Është mbi shkëmbin e Shëlbuesit tonë që 
është Krishti, biri i Perëndisë, që ju duhet të ndërtoni 
themelin tuaj” (Helamani 5:12). Ndërtimi i një themeli 
mbi Jezu Krishtin – që përfshin arritjen për ta kuptuar 
e besuar doktrinën e Tij dhe për të jetuar sipas asaj 
doktrine – do ta forcojë kthimin tonë në besim dhe 
zotimin tonë si dishepuj të Tij, do të na mbrojë kundrejt 
ndikimeve të kundërshtarit dhe do të na ndihmojë që ta 
bekojmë jetën e të tjerëve.

Një nga mënyrat se si e arrijmë këtë, është me anë të 
studimit së bashku në klasë të shkrimeve të shenjta sipas 
radhës. Një mënyrë tjetër se si e ndërtojmë themelin 
tonë mbi Jezu Krishtin dhe doktrinën e Tij, është 
nëpërmjet një përpjekjeje të quajtur Zotërimi Doktrinor.

Zotërimi Doktrinor përqendrohet te dy rezultate:

 1. Të mësojmë dhe të zbatojmë parime hyjnore për 
marrjen e njohurisë shpirtërore. Ati Qiellor ka dhënë 
nëpërmjet zbulesës parime që të marrim njohuri 
shpirtërore. Këto parime përfshijnë të vepruarit 
me besim, shqyrtimin e koncepteve dhe pyetjeve 
me një këndvështrim të përjetshëm dhe kërkimin e 
kuptueshmërisë së mëtejshme nëpërmjet burimeve të 
caktuara në mënyrë hyjnore. Ne zhvillojmë zotërim 
doktrinor kur i vëmë në zbatim këto parime gjatë orës 

mësimore dhe jashtë saj dhe kërkojmë përgjigje për 
pyetjet doktrinore, vetjake, shoqërore dhe historike në 
një mënyrë që e fton Frymën e Shenjtë për ta forcuar 
besimin tonë tek Ati Qiellor dhe Jezu Krishti.

 2. Të zotërojmë fragmentet e shkrimeve të shenjta për 
zotërimin doktrinor dhe doktrinën e ung jillit të Jezu 
Krishtit që mësojmë prej tyre. Ky rezultat arrihet 
nëpërmjet:

a. Njohjes së doktrinës që jepet mësim në 
fragmentet e shkrimeve të shenjta për 
zotërimin doktrinor.

b. Shpjegimit të doktrinës në mënyrë të qartë 
duke përdorur fragmentet shoqëruese të 
shkrimeve të shenjta për zotërimin doktrinor.

c. Të qenit në gjendje për t’i mbajtur mend 
dhe gjetur fragmentet e shkrimeve të shenjta 
për zotërimin doktrinor dhe për t’i mësuar 
përmendsh frazat kyç të shkrimeve të shenjta.

d. Vënies në zbatim të doktrinës së ungjillit 
të Jezu Krishtit dhe parimeve të marrjes 
së njohurisë shpirtërore në zgjedhjet tona 
të përditshme dhe në përgjigjet tona ndaj 
çështjeve dhe pyetjeve doktrinore, vetjake, 
shoqërore dhe historike.

Perëndia Është Burimi i 
Gjithë së Vërtetës
 1. Perëndia i di të gjitha gjërat dhe është burimi i 

gjithë së vërtetës. Ngaqë Ati ynë Qiellor na do dhe 
dëshiron që ne të përparojmë drejt bërjes si Ai, Ai 
na ka nxitur të “kërko[ jmë] të mëso[ jmë], madje me 
anë të studimit dhe gjithashtu me anë të besimit” 
(Doktrina e Besëlidhje 88:118). Në kërkimin tonë për 
të vërtetën, ne mund të mirëbesojmë tërësisht tek Ai, 
duke u mbështetur tek urtësia e Tij, dashuria e Tij 
dhe fuqia e Tij për të na mësuar e për të na bekuar. 
Perëndia ka premtuar që të na e zbulojë të vërtetën 
në mendjen dhe zemrën tonë nëpërmjet Frymës së 
Shenjtë, në qoftë se do ta kërkojmë Atë me zell.

 2. Për të na ndihmuar, Ati Qiellor na ka mësuar se si të 
marrim njohuri shpirtërore. Ai ka krijuar kushtet që 
duhet t’i ndjekim me qëllim që ta fitojmë një njohuri 
të tillë. Modeli i shuguruar i Perëndisë në mënyrë 
hyjnore kërkon që ne të kemi një dëshirë të sinqertë 
për ta ditur të vërtetën dhe të jemi të gatshëm për 
të jetuar sipas asaj që ka zbuluar Ai. Dëshira jonë 
e sinqertë do të na drejtojë ta kërkojmë të vërtetën 
nëpërmjet lutjes dhe një studimi të zellshëm të fjalës 
së Perëndisë.

 3. Nganjëherë ne mund të zbulojmë informacion 
të ri ose të kemi pyetje për sa i përket doktrinës, 

praktikave apo historisë së Kishës, të cilat duken të 
vështira për t’u kuptuar.

Bërja e pyetjeve dhe kërkimi i përgjigjeve është 
një pjesë jetike e përpjekjes sonë për të mësuar të 
vërtetën. Disa nga pyetjet që na vijnë në mendje, 
mund të jenë të frymëzuara nga Fryma e Shenjtë. 
Pyetjet e frymëzuara duhet të merren parasysh si 
dhurata nga Perëndia, të cilat sigurojnë mundësi 
për ne që ta shtojmë kuptueshmërinë tonë dhe ta 
forcojmë sigurinë tonë se Zoti është i gatshëm për të 
na mësuar. Cilido qoftë burimi i pyetjeve tona, ne jemi 
bekuar me aftësinë për të menduar, për të arsyetuar 
dhe për të pasur ndikimin e Zotit që ta zgjerojë 
mendjen tonë dhe ta thellojë kuptueshmërinë tonë. 
Qëndrimi dhe synimi me të cilin bëjmë pyetje dhe 
kërkojmë përgjigje, do të ndikojnë shumë në aftësinë 
tonë për të mësuar nëpërmjet Frymës së Shenjtë.

 4. Tre parimet vijuese mund të na udhërrëfejnë kur 
përpiqemi ta mësojmë dhe ta kuptojmë të vërtetën 
e përjetshme dhe kur u japim zgjidhje pyetjeve apo 
çështjeve.

• Veproni me besim.

• Shqyrtojini konceptet dhe pyetjet me një 
këndvështrim të përjetshëm.

• Kërkoni kuptueshmëri të mëtejshme nëpërmjet 
burimeve të caktuara në mënyrë hyjnore.

Parimi 1: Veproni me Besim
 5. Ne veprojmë me besim kur zgjedhim të mirëbesojmë 

te Perëndia dhe të kthehemi tek Ai fillimisht 
nëpërmjet lutjes së sinqertë, një studimi të mësimeve 
të Tij dhe bindjes ndaj urdhërimeve të Tij.

 6. Kur kërkojmë ta zhvillojmë kuptueshmërinë 
tonë dhe t’u japim zgjidhje shqetësimeve, është 
e rëndësishme që ne të mbështetemi te dëshmia 
që e kemi tashmë për Jezu Krishtin, Rivendosjen 
e ungjillit të Tij dhe mësimet e profetëve të Tij të 
shuguruar. Plaku Xhefri R. Holland, i Kuorumit të 
Dymbëdhjetë Apostujve, dha mësim: “Kur ato çaste 
vijnë dhe shqetësimet shfaqen, zgjidhja e të cilave 
nuk po afrohet menjëherë, mbahuni fort tek ajo që 
tashmë e dini dhe qëndroni të paepur derisa të vijë dija e 
mëtejshme” (“Unë Besoj, o Zot”, Liahona, maj 2013, 
f. 94). Zoti Vetë na ka ftuar të “sh[ohim] tek [Ai] në 
çdo mendim; [të] mos dysho[ jmë], [të] mos k[emi] 
frikë” (Doktrina e Besëlidhje 6:36).

 7. Gjatë rasteve kur mund të mos i gjejmë menjëherë 
përgjigjet ndaj pyetjeve tona, është e dobishme 
të kujtojmë që, edhe pse Ati Qiellor ka zbuluar 
gjithçka që është e domosdoshme për shpëtimin 
tonë, Ai ende nuk e ka zbuluar të gjithë të vërtetën. 
Kur vazhdojmë të kërkojmë përgjigje, ne duhet 
të jetojmë sipas besimit – duke mirëbesuar se 
përfundimisht do t’i marrim përgjigjet që kërkojmë. 
Kur jemi besnikë ndaj së vërtetës dhe dritës që 
i kemi marrë tashmë, ne vërtet do të marrim më 
shumë. Përgjigjet ndaj pyetjeve dhe lutjeve tona 
shpesh vijnë “rresht pas rreshti, parim pas parimi” 
(2 Nefi 28:30).

Parimi 2: Shqyrtojini 
Konceptet dhe Pyetjet me një 
Këndvështrim të Përjetshëm
 8. Për t’i shqyrtuar konceptet doktrinore, pyetjet 

dhe çështjet shoqërore me një këndvështrim të 
përjetshëm, ne i marrim ato parasysh në kontekstin e 
planit të shpëtimit dhe të mësimeve të Shpëtimtarit. 
Ne kërkojmë ndihmën e Frymës së Shenjtë, me 
qëllim që t’i shohim gjërat ashtu sikurse i sheh Zoti. 
Kjo na lejon ta riformulojmë pyetjen (ta bëjmë 
pyetjen ndryshe) dhe t’i shohim idetë duke u nisur 
nga standardi i Zotit për të vërtetën, në vend që 
të pranojmë kushtet paraprake ose hamendësimet 
e botës. Ne mund ta bëjmë këtë duke bërë pyetje 
të tilla si: “Çfarë di unë tashmë rreth Atit Qiellor, 
planit të Tij dhe mënyrës se si Ai vepron me fëmijët e 
Tij?” dhe “Cilat mësime të ungjillit e qartësojnë këtë 
koncept apo çështje ose lidhen me të?”

 9. Madje edhe pyetjet që lidhen me ngjarje historike, 
mund të duhet të shqyrtohen me një këndvështrim 
të përjetshëm. Teksa qëndrojmë të ngulitur në 
mirëbesimin tonë tek Ati ynë Qiellor dhe plani i Tij 
i shpëtimit, ne jemi në gjendje t’i shohim çështjet 
më qartë. Kjo mund të ndihmojë gjithashtu që 
pyetjet historike të shqyrtohen në kontekstin e 
duhur historik, duke marrë parasysh kulturën 
dhe standardet e sjelljes së periudhës kohore në 
vend që të japim këndvështrime dhe qëndrime 
bashkëkohore.

 10. Është e rëndësishme të kujtojmë se hollësitë historike 
nuk mbartin fuqinë shpëtuese të besëlidhjeve, 
ordinancave dhe doktrinës. Të na tërhiqet vëmendja 
prej hollësive më pak domethënëse në kurriz 
të humbjes së mrekullisë në shpalosje e sipër të 
Rivendosjes, është si të kalojmë kohë duke shqyrtuar 
një kuti dhurate dhe duke mos e përfillur mrekullinë 
e vetë dhuratës.

Parimi 3: Kërkoni Kuptueshmëri të 
Mëtejshme nëpërmjet Burimeve 
të Caktuara në Mënyrë Hyjnore
 11. Si pjesë e procesit të caktuar nga Zoti për ta 

fituar njohurinë shpirtërore, Ai ka krijuar burime 
nëpërmjet të cilave Ai u zbulon vërtetësi dhe 
udhërrëfim fëmijëve të Tij. Këto burime përfshijnë 
dritën e Krishtit, Frymën e Shenjtë, shkrimet 
e shenjta, prindërit dhe udhëheqësit e Kishës. 
Presidenca e Parë dhe Kuorumi i Dymbëdhjetë 
Apostujve – profetët e Zotit në tokë sot – janë 
një burim jetik i së vërtetës. Zoti i ka zgjedhur e 
shuguruar këta individë që të flasin për Të.

 12. Ne gjithashtu mund ta mësojmë të vërtetën 
nëpërmjet burimeve të tjera të denja për t’u besuar. 
Megjithatë, kërkuesit e sinqertë të së vërtetës duhet 
të jenë të vëmendshëm ndaj burimeve të pasigurta 
të informacionit. Ne jetojmë në një kohë kur shumë 
“e quajnë të mirë të keqen dhe të keqe të mirën” 
(Isaia 5:20). Satani është ati i gënjeshtrave dhe 
kërkon ta shtrembërojë të vërtetën dhe të na bindë 
që të largohemi prej Zotit dhe shërbëtorëve të Tij 
të caktuar. Kur mësojmë t’i dallojmë burimet e 
pasigurta dhe t’u shmangemi atyre, kjo mund të na 
mbrojë nga keqinformimi dhe nga ata që përpiqen 
ta shkatërrojnë besimin. Kur kërkojmë ndihmë nga 
Fryma e Shenjtë dhe kthehemi te burimet e Zotit 
të caktuara në mënyrë hyjnore për përgjigje dhe 
drejtim, ne mund të bekohemi që të dallojmë të 
vërtetën nga gabimi. Ne mund të mirëbesojmë në 
premtimin e Zotit se “nëpërmjet fuqisë së Frymës 
së Shenjtë, ju mund të dini të vërtetën e të gjitha 
gjërave” (Moroni 10:5).

Ndihma ndaj të Tjerëve që të 
Marrin Njohuri Shpirtërore
 13. Kur të tjerët vijnë te ne duke bërë pyetje ose duke 

hetuar doktrinën, praktikat ose historinë e Kishës, 
si mund t’i ndihmojmë më së miri ata në kërkimin 
e tyre për të vërtetën? Këto në vijim janë disa nga 
mënyrat se si mund t’i ndihmojmë:

 14. Dëg joni me kujdes dhe plot lutje. Dëgjoni me vëmendje 
përpara se të përgjigjeni, duke u përpjekur t’i 
sqaroni dhe kuptoni pyetjet e vërteta që po bëjnë. 
Kërkoni plot mendim që të kuptoni qëllimin e 
vërtetë të pyetjeve të tyre dhe të ndjenjave e bindjeve 
të tyre. Lutuni për udhëzim rreth mënyrës se si 
mund t’i ndihmoni sa më mirë ata që kanë pyetje.

 15. Jepni mësim dhe dëshmoni për të vërtetat e ung jillit. 
Tregoni për mësime të zbatueshme nga shkrimet e 
shenjta dhe profetët modernë dhe për mënyrën se si 
ju kanë sjellë ndryshim në jetën tuaj. Ndihmojini ata 
me të cilët flisni, që t’i shqyrtojnë ose riformulojnë 
pyetjet e tyre në kontekstin e ungjillit dhe të planit të 
shpëtimit.

 16. Ftojini të veprojnë me besim. Mbani mend që Zoti 
na kërkon të gjejmë njohuri shpirtërore për veten 
tonë. Si rrjedhim, ne duhet t’i ftojmë të tjerët që 
të veprojnë me besim nëpërmjet lutjes, bindjes 
ndaj urdhërimeve dhe studimit të zellshëm të 
fjalës së Perëndisë, duke përdorur burime të 
caktuara në mënyrë hyjnore, veçanërisht Librin e 
Mormonit. Nëse gjen zbatim, ftojini të kujtojnë 
përvoja që mund t’i kenë pasur kur ata e ndien 
Frymën e Shenjtë, dhe të mbahen fort te të vërtetat 
e përjetshme që i kanë mësuar derisa të vijë 
njohuri shtesë.

 17. Ndiqni ecurinë. Ofrojuni që të kërkoni për përgjigje 
dhe më pas ndiqeni ecurinë duke treguar atë që 
mësoni. Ju gjithashtu mund t’i kërkoni përgjigjet së 
bashku. Shpreheni mirëbesimin tuaj te premtimi i 
Zotit për të dhënë zbulesë vetjake.

Fragmentet e Shkrimeve të Shenjta dhe 
Frazat Kyç të Shkrimeve të Shenjta për 
Zotërimin Doktrinor sipas Radhës

Dhiata e Vjetër
Moisiu 1:39: “Kjo është vepra ime dhe lavdia ime – 
të bëj të ndodhë pavdekësia dhe jeta e përjetshme 
e njeriut.”

Moisiu 7:18: “Zoti e quajti popullin e tij SION, ngaqë 
ata ishin të një zemre dhe të një mendjeje.”

Abraham 2:9–11: Zoti i premtoi Abrahamit se fara e 
tij do të “mbaj[ë] këtë shërbesë dhe Priftëri[në] për të 
gjitha kombet”.

Abraham 3:22–23: Si shpirtra ne “u organizua[m] 
përpara se bota të ishte”.

Zanafilla 1:26–27: “Perëndia krijoi njeriun sipas 
shëmbëlltyrës së vet.”

Zanafilla 2:24: “Njeriu . . . do të bashkohet me gruan e 
tij, dhe do të jenë një mish i vetëm.”

Zanafilla 39:9: “Si mund ta bëj unë këtë të keqe të 
madhe dhe të kryej një mëkat kundër Perëndisë?”

Eksodi 20:3–17: Dhjetë Urdhërimet

Jozueut 24:15: “Zgjidhni sot kujt doni t’i shërbeni.”

Psalmeve 24:3–4: “Kush do të qëndrojë në vendin e tij 
të shenjtë? Njeriu i pafajshëm nga duart dhe i pastër 
nga zemra.”

Fjalët e Urta 3:5–6: “Ki besim tek Zoti me gjithë 
zemër . . . dhe ai do të drejtojë shtigjet e tua.”

Isaia 1:18: “Edhe sikur mëkatet tuaja të ishin të kuqe 
flakë, do të bëhen të bardha si bora.”

Isaia 5:20: “Mjerë ata që e quajnë të mirë të keqen dhe 
të keqe të mirën.”

Isaia 29:13–14: Rivendosja e ungjillit është “mrekulli 
dhe çudi”.

Isaia 53:3–5: “Megjithatë [ Jezu Krishti] mbante 
sëmundjet tona dhe kishte marrë përsipër 
dhembjet tona.”

Isaia 58:6–7: Bekimet e një agjërimi siç duhet

Isaia 58:13–14: “Përmba[hu] . . . [nga] krye[rja e] 
punë[ve të] tua gjatë ditës sime të shenjtë, në rast se e 
quan të shtunën kënaqësi.”

Jeremia 1:4–5: “Para se unë të të formoja në barkun e 
nënës sate, . . . të kam caktuar profet të kombeve.”

Ezekiel 3:16–17: Profeti është një “roje për shtëpinë e 
Izraelit”.

Ezekiel 37:15–17: Bibla dhe Libri i Mormonit do “të 
bëhen një gjë e vetme në dorën tënde”.

Daniel 2:44–45: Perëndia do të “nxjerrë një mbretëri, 
që nuk do të shkatërrohet kurrë”.

Amos 3:7: “Zoti, [Perëndi], . . . ua treg[on] sekretin e tij 
shërbëtorëve të tij, profetëve.”

Malakia 3:8–10: Bekimet e pagimit të së dhjetës

Malakia 4:5–6: Elia “do të bëjë që . . . t’u kthehet . . . 
zemra e . . . bijve etërve”.

Dhiata e Re
Mateu 5:14–16: “Le të shndritë drita juaj para 
njerëzve.”

Mateu 11:28–30: “Ejani tek unë, o ju të gjithë të 
munduar dhe të rënduar, dhe unë do t’ju jap çlodhje.”

Mateu 16:15–19: Jezusi tha: “Unë do të të jap çelësat e 
mbretërisë”.

Mateu 22:36–39: “Duaje Zotin, Perëndinë tënde. . . . 
Duaje të afërmin tënd.”

Lluka 2:10–12: “Sepse sot në qytetin e Davidit lindi për 
ju një Shpëtimtar, që është Krishti, Zoti.”

Lluka 22:19–20: Jezu Krishti urdhëroi që të merrej 
sakramenti “në përkujtimin [e Tij]”.

Lluka 24:36–39: “Sepse një frymë nuk ka mish e eshtra, 
si po shihni se unë kam!”

Gjoni 3:5: “Kush nuk ka lindur nga uji dhe nga Fryma, 
nuk mund të hyjë në mbretërinë e Perëndisë.”

Gjoni 3:16: “Sepse Perëndia e deshi aq botën, sa dha 
Birin e tij të vetëmlindurin.”

Gjoni 7:17: “Në qoftë se dikush don të bëjë vullnetin e 
tij, do ta njohë . . . doktrinë[n].”

Gjoni 17:3: “Dhe kjo është jeta e përjetshme, të të 
njohin ty, të vetmin Perëndi të vërtetë, dhe Jezu 
Krishtin.”

1 Korintasve 6:19–20: “Trupi juaj është tempulli i 
Frymës së Shenjtë.”

1 Korintasve 11:11: “Në Zotin as burri s’është pa 
gruan, as gruaja pa burrin.”

1 Korintasve 15:20–22: “Ashtu sikur të gjithë vdesin 
në Adamin, kështu të gjithë do të ngjallen në Krishtin.”

1 Korintasve 15:40–42: Në Ringjallje, ka tre 
shkallë lavdie.

Efesianëve 1:10: “Kur të plotësoheshin kohërat, t’i 
sillte në një krye të vetëm, në Krishtin, të gjitha gjërat.”

Efesianëve 2:19–20: Kisha është “ndërtuar mbi 
themelin e apostujve dhe të profetëve, duke qënë Jezu 
Krishti vetë guri i qoshes”.

2 Thesalonikasve 2:1–3: “Dita e Krishtit . . . nuk do të 
vijë, pa ardhur më parë rënia.”

2 Timoteut 3:15–17: “Shkrimet e shenjta . . . mund të 
të bëjnë të ditur për shpëtimin.”

Hebrenjve 12:9: Ati Qiellor është “Ati [i] shpirtrave”.

Jakob [Bibël] 1:5–6: “Por në qoftë se ndonjërit nga ju i 
mungon urtia, le të kërkojë nga Perëndia.”

Jakob [Bibël] 2:17–18: “Besimi, në qoftë se s’ka vepra, 
është i vdekur.”

1 Pjetër 4:6: “Ungjilli [iu] predikua edhe të vdekurve.”

Zbulesa 20:12: “Dhe të vdekurit u gjykuan . . . sipas 
veprave të tyre.”

Libri i Mormonit
1 Nefi 3:7: “Unë do të shkoj dhe do të bëj gjërat që 
Zoti ka urdhëruar.”

2 Nefi 2:25: “Adami ra që njerëzit të mund të jenë; dhe 
njerëzit janë, që ata të mund të kenë gëzim.”

2 Nefi 2:27: “Ata janë të lirë të zgjedhin lirinë dhe jetën 
e përjetshme . . . ose . . . robërinë dhe vdekjen.”

2 Nefi 26:33: “Të gjithë janë njësoj para Perëndisë.”

2 Nefi 28:30: Perëndia “do t’u jap[ë] fëmijëve të 
njerëzve rresht pas rreshti, parim pas parimi”.

2 Nefi 32:3: “Ushqehuni me bollëk me fjalët e Krishtit; 
pasi, vini re, fjalët e Krishtit do t’ju tregojnë të gjitha 
gjërat që ju duhet të bëni.”

2 Nefi 32:8–9: “Ju duhet të luteni gjithmonë.”

Mosia 2:17: “Kur jeni në shërbimin e bashkëqenieve 
tuaja, ju jeni vetëm në shërbimin e Perëndisë tuaj.”

Mosia 2:41: “At[a] që zbatojnë urdhërimet e Perëndisë 
. . . janë të bekuar në të gjitha gjërat.”

Mosia 3:19: “Zhv[ishe] njeriun e natyrshëm dhe . . . 
bëh[u] një shenjtor nëpërmjet shlyerjes së Krishtit Zot.”

Mosia 4:9: “Besoni në Perëndinë; . . . besoni se ai ka të 
gjithë diturinë.”

Mosia 18:8–10: “Pagëz[ohuni] në emrin e Zotit, si një 
dëshmi . . . që ju keni hyrë në një besëlidhje me të.”

Alma 7:11–13: “Dhe ai do të shkojë përpara, duke 
vuajtur dhimbje dhe hidhërime dhe tundime të 
çdo lloji.”

Alma 34:9–10: “Duhet të bëhet një shlyerje . . . një 
flijim i pafundëm dhe i përjetshëm.”

Alma 39:9: “Mos shko më pas epsheve të syve të tua.”

Alma 41:10: “Ligësia kurrë nuk ka qenë lumturi.”

Helamani 5:12: “Është mbi shkëmbin e Shëlbuesit 
tonë . . . që ju duhet të ndërtoni themelin tuaj.”

3 Nefi 11:10–11: “Unë kam plotësuar vullnetin e Atit 
në të gjitha gjërat që nga fillimi.”

3 Nefi 12:48: “[ Ji]ni të përkryer, madje, sikurse jam 
unë, ose të përkryer si Ati juaj që është në qiell.”

3 Nefi 27:20: “Ejani tek unë dhe pagëzohuni . . . që të 
shenjtëroheni nëpërmjet marrjes së Frymës së Shenjtë.”

Ethëri 12:6: “Ju nuk do të merrni asnjë dëshmi, deri 
pas provës së besimit tuaj.”

Ethëri 12:27: “Në qoftë se njerëzit vijnë tek unë, . . . 
atëherë unë do të bëj që gjërat e dobëta, të bëhen të 
forta në ta.”

Moroni 7:45–48: “Dashuria hyjnore është dashuria e 
pastër e Krishtit.”

Moroni 10:4–5: “Kërkoni me një zemër të sinqertë, me 
qëllim të vërtetë duke pasur besim në Krisht . . . [dhe] 
nëpërmjet fuqisë së Frymës së Shenjtë, ju mund të dini 
të vërtetën e të gjitha gjërave.”

Doktrina e Besëlidhje 
dhe Historia e Kishës
Joseph Smith – Historia 1:15–20: Jozef Smithi “pa 
dy Personazhe, shkëlqimi dhe lavdia e të cilëve i 
kapërce[nte] të gjitha përshkrimet”.

Doktrina e Besëlidhje 1:30: “Të vetmen kishë të 
vërtetë dhe të gjallë.”

Doktrina e Besëlidhje 1:37–38: “Qoftë nëpërmjet 
zërit tim apo nëpërmjet zërit të shërbëtorëve të mi, 
është njësoj.”

Doktrina e Besëlidhje 6:36: “Shihni tek unë në çdo 
mendim; mos dyshoni, mos kini frikë.”

Doktrina e Besëlidhje 8:2–3: “Unë do të të them në 
mendjen tënde dhe në zemrën tënde, me anë të Frymës 
së Shenjtë.”

Doktrina e Besëlidhje 13:1: Priftëria Aarone “mban 
çelësat e shërbesës së engjëjve dhe të ungjillit të 
pendimit e të pagëzimit”.

Doktrina e Besëlidhje 18:10–11: “Vlera e shpirtrave 
është e madhe në sytë e Perëndisë.”

Doktrina e Besëlidhje 18:15–16: “Sa i madh do të jetë 
gëzimi juaj nëse do të më sillni shumë shpirtra!”

Doktrina e Besëlidhje 19:16–19: “Unë, [ Jezu Krishti], 
i kam vuajtur këto gjëra për të gjithë.”

Doktrina e Besëlidhje 21:4–6: “Fjalën e [profetit] 
duhet ta merrni si nga goja ime.”

Doktrina e Besëlidhje 29:10–11: “Unë do të shfaqem 
nga qielli me fuqi e lavdi të madhe . . . dhe do të banoj 
në drejtësi me njerëzit në tokë për një mijë vjet.”

Doktrina e Besëlidhje 49:15–17: “Martesa shugurohet 
nga Perëndia.”

Doktrina e Besëlidhje 58:42–43: “Ai që është penduar 
për mëkatet e tij, po ai falet.”

Doktrina e Besëlidhje 64:9–11: “Nga ju kërkohet t’i 
falni të gjithë njerëzit.”

Doktrina e Besëlidhje 76:22–24: “Nëpërmjet [ Jezu 
Krishtit] . . . botët janë e u krijuan.”

Doktrina e Besëlidhje 82:10: “Unë, Zoti, lidhem kur 
ju bëni çfarë ju them.”

Doktrina e Besëlidhje 84:20–22: “Në ordinancat e saj, 
fuqia e perëndishmërisë manifestohet.”

Doktrina e Besëlidhje: 88:118: “Kërkoni të mësoni, 
madje me anë të studimit dhe gjithashtu me anë 
të besimit.”

Doktrina e Besëlidhje 89:18–21: Bekimet nga Fjala e 
Urtësisë

Doktrina e Besëlidhje 107:8: “Priftëria Melkizedeke 
. . . ka fuqi e autoritet . . . për të administruar në gjërat 
shpirtërore.”

Doktrina e Besëlidhje 121:36, 41–42: “Të drejtat e 
priftërisë . . . nuk mund të kontrollohen, as përdoren, 
vetëm mbi bazën e parimeve të drejtësisë.”

Doktrina e Besëlidhje 130:22–23: “Ati ka një trup 
prej mishi e kockash . . . ; Biri gjithashtu; por Fryma e 
Shenjtë . . . është një personazh i Shpirtit.”

Doktrina e Besëlidhje 131:1–4: “Besëlidhja e re dhe e 
përjetshme e martesës.”

Doktrina e Besëlidhje 135:3: Jozef Smithi “ka sjellë 
Librin e Mormonit, të cilin e përktheu me anë të 
dhuratës dhe fuqisë së Perëndisë”.



Grafik për Leximin e Përditshëm të Shkrimit të Shenjtë
Jan Shku Mar Pri Maj Qer Korr Gush Shta Tet Nën Dhje

1 1 1 1 1 1 1 1 1 1 1 1

2 2 2 2 2 2 2 2 2 2 2 2

3 3 3 3 3 3 3 3 3 3 3 3

4 4 4 4 4 4 4 4 4 4 4 4

5 5 5 5 5 5 5 5 5 5 5 5

6 6 6 6 6 6 6 6 6 6 6 6

7 7 7 7 7 7 7 7 7 7 7 7

8 8 8 8 8 8 8 8 8 8 8 8

9 9 9 9 9 9 9 9 9 9 9 9

10 10 10 10 10 10 10 10 10 10 10 10

11 11 11 11 11 11 11 11 11 11 11 11

12 12 12 12 12 12 12 12 12 12 12 12

13 13 13 13 13 13 13 13 13 13 13 13

14 14 14 14 14 14 14 14 14 14 14 14

15 15 15 15 15 15 15 15 15 15 15 15

16 16 16 16 16 16 16 16 16 16 16 16

17 17 17 17 17 17 17 17 17 17 17 17

18 18 18 18 18 18 18 18 18 18 18 18

19 19 19 19 19 19 19 19 19 19 19 19

20 20 20 20 20 20 20 20 20 20 20 20

21 21 21 21 21 21 21 21 21 21 21 21

22 22 22 22 22 22 22 22 22 22 22 22

23 23 23 23 23 23 23 23 23 23 23 23

24 24 24 24 24 24 24 24 24 24 24 24

25 25 25 25 25 25 25 25 25 25 25 25

26 26 26 26 26 26 26 26 26 26 26 26

27 27 27 27 27 27 27 27 27 27 27 27

28 28 28 28 28 28 28 28 28 28 28 28

29 (29) 29 29 29 29 29 29 29 29 29 29

30 30 30 30 30 30 30 30 30 30 30

31 31 31 31 31 31 31

